
CONVENIO DE COLABORACION ENTRE A CONSELLERIA DE CULTURA E TURISMO E A
UNIVERSIDADE DE VIGO EN MATERIA DE NORMALIZACION LINGUISTICA

Santiago de Compostela 08-04-2019
REUNENSE

Don Roman Rodriguez Gonzalez, conselleiro de Cultura e Turismo, que actua en virtude
das facultades atribuidas no artigo 34 da Lei 1/1983, do 22 de febreiro, reguladora da Xunta
e da sua Presidencia, modificada pola Lei 11/1988, do 20 de outubro e pola Lei 12/2007, do
27 de xullo, de acordo co seu homeamento polo Decreto 97/2018, do 26 de setembro e no
uso das atribucions que lle confire o Decreto 163/2018, do 13 de decembro, publicado no
DOG numero 243, do 21 de decembro, no que se establece a estrutura organica da

Conselleria de Cultura e Turismo.

Don Manuel Joaquin Reigosa Roger, reitor magnifico da Universidade de Vigo, que actua
en nome e representacion desta entidade en virtude do establecido nos seus estatutos e do

nomeamento como reitor polo Decreto 59/2018, do 31 de maio, (DOG n°® 109 do 8 de xufio).

EXPONEN

1.Que ambas as institucions consideran como referente normativo basico da sua actuacién
o artigo 5 do Estatuto de autonomia de Galicia e o artigo 15 da Lei 3/1983, do 15 de xuno,
de normalizacion linglistica, segundo os que o profesorado € o alumnado no nivel
universitario tefien o dereito de empregar a lingua oficial da sua preferencia. Que o Goberno
galego e as autoridades universitarias arbitraran as medidas oportunas para normalizar o

uso do galego no ensino universitario e facer efectivo este dereito ao alumnado.

2.Que, no ambito da Administracién autonémica galega, lle corresponden a Conselleria de
Cultura e Turismo, a través da Secretaria Xeral de Politica Linguistica, as competencias en
materia de promocion e ensino da lingua galega e de direccion, planificacion, coordinacion e

execucion da politica linguistica da Xunta de Galicia.

3.Que as partes son conscientes da responsabilidade que tefien de colaborar no proceso
normalizador, asi como na implantacién das medidas do Plan xeral de normalizacion da lingua
galega que aprobou, por unanimidade, o Pleno da Camara do Parlamento de Galicia na sua
sesion do dia 21 de setembro de 2004, destinadas a promover un maior nivel de galeguizacion
no ambito universitario, tanto na docencia e investigacion como no que se refire as relaciéons
extraacadémicas e tameén, de colaborar no desenvolvemento e implantacion do Plan de
dinamizacion da lingua galega no tecido econémico aprobado polo Consello da Xunta de
Galicia na sua reunion do dia 4 de agosto de 2016, que responde a necesidade de pofier
en practica medidas para o fomento do uso do idioma galego nos diferentes eidos sociais e
econdmicos de Galicia, tarefa na que deben colaborar todas as instituciéns e entidades,

publicas e privadas, entre elas, as universidades galegas.

Asi mesmo, as partes queren colaborar no Plan de dinamizacién da lingua galega na
mocidade -na actualidade en fase de desenvolvemento-, co que se pretende mostrar a
xente nova a utilidade de cofiecer o galego e potenciar asi 0 seu uso neste colectivo, para o
cal o citado plan incluira medidas conducentes a incrementar a sia presenza nos espazos
nos que se move a mocidade, asi como a oferta de actividades e produtos en galego en
areas como o deporte, o asociacionismo, o lecer, a cultura, o ensino, a tecnoloxia ou o
emprego. Este plan esta concibido para converterse nun instrumento para a dinamizacién
da lingua galega e, para garantir o seu éxito, preténdese que sexa un plan participativo,
practico e realista, no que se implique a comunidade universitaria para o que se levaran a
cabo medidas dinamizadoras dirixidas ao profesorado, ao alumnado e ao persoal de
administracion e servizos, co fin de conseguir normalizar a presenza da lingua galega na

Universidade de Vigo.

4. Que, neste sentido, a Xunta de Galicia e a Universidade de Vigo xa asinaron no ano 1991
un convenio marco de colaboracion para desenvolver diversas actuacions para conseguir a
normalizacion linguistica no ambito universitario. Logo do tempo transcorrido, e como queira
que as duas institucions manifestaron a sua vontade e continuar colaborando, considerouse
conveniente asinar convenios anuais para establecer o marco de actuacion de ambas as

institucions en materia de politica linguistica.

6. Que, para levar a cabo as actuacions que se prevén neste convenio, pola singularidade
do seu obxecto, caracteristicas e ambito de actuacién, non é posible promover a

concorrencia publica, pois a Universidade de Vigo € unha institucién cunha estrutura de

goberno, autonomia e competencias propias establecidas por lei organica e polos seus

propios estatutos.

Polo anteriormente exposto, acordan asinar un convenio de colaboracién que se rexera

polas seguintes
ESTIPULACIONS

Primeira.- Obxecto

Este convenio ten por obxecto establecer as bases polas que se rexera a colaboracién entre
a Conselleria de Cultura e Turismo, a través da Secretaria Xeral de Politica Linguistica, e a
Universidade de Vigo para colaborar no desenvolvemento de iniciativas conxuntas para
prestixiar e promover no ensino universitario a estima do galego como feito diferencial da

nosa comunidade autbnoma.

As partes colaboraran na realizacién dun programa de actuaciéns orientadas a promover un
maior nivel de galeguizacion das universidades galegas, tanto na docencia, investigacion e

alumnado como no que se refire a relacidons extra académicas.

Segunda.- Obrigas da Universidade de Vigo

Como compromisos as obrigas derivadas da Lei 3/1983, do 15 de xufio, de normalizacion
linglistica, do Plan xeral de normalizacién da lingua galega, do Plan de dinamizacion da lingua
galega no tecido econdmico e do Plan de dinamizacion da lingua galega na mocidade
2018/2022 mediante a sinatura do presente convenio a Universidade de Vigo comprométese a
levar a cabo durante o ano 2019 as seguintes accidéns, que se englobaran dentro das

seguintes epigrafes:
1. Actividades de formacion en lingua galega : 11 cursos
2.. Actividades de normalizacion:

- Organizacién de xornadas

- Convocatoria dos premios de poesia, relato curto e traducion

- Axudas para redactar e defender en galego teses de doutoramento e premios a calidade

linguistica nos traballos de fin de grao e de mestrado.
- Edicion do volume Na universidade, onde queiras pero coa lingua

O programa de actuacions e actividades que se desenvolveran no ano 2019 xuntase como

anexo e forma unha parte integra deste convenio.

A Universidade de Vigo comprométese a publicar e difundir debidamente os materiais
cientificos e didacticos en galego obxecto deste convenio en soporte papel e na paxina web,
para pofelos a disposicion dos investigadores e do publico en xeral, sempre e cando conte

coa autorizacion do propietario intelectual dos materiais.

Terceira.- Financiamento

O importe total das actividades previstas no presente convenio ascenden a un total de
51.000,00 €, que sera sufragado coa achega de ambas as duas partes coa seguinte

desagregacion:

1. A Conselleria de Cultura e Turismo, a través da Secretaria Xeral de Politica Linguistica,
contribuira no desenvolvemento das actividades previstas no presente convenio cunha
achega total por importe de 26.000,00 €, con cargo aos orzamentos xerais da Comunidade
Auténoma de Galicia para o ano 2019, que se destinardn as seguintes acciéns,

desagregadas por partidas orzamentarias:

e Cursos de formacién en lingua galega: 18.000,00 €, con cargo a partida
11.40.151A.640.2, que se destinard ao pagamento do profesorado que imparte os

Cursos.

* Actuacions de normalizacién: xornadas, convocatoria de premios, de poesia, relato
curto e traducion, axudas para redactar e defender en galego teses de doutoramento
e premios a calidade linglistica nos traballos de fin de grao e de mestrado, edicion
do volume Na universidade, onde queiras pero coa lingua : 8.000,00 €, con cargo a
partida 11.40.151A.640.0

2.- A Universidade de Vigo achegara a cantidade restante de 25.000,00 € con cargo a
aplicacion 20190000421SNLI dos orzamentos da Universidade de Vigo, que se destinara

aos gastos seguintes:
20190000421SNLI Capitulo 2

e Cursos de formacion en lingua galega: 5.000,00 €, para o pagamento do
profesorado que imparte os cursos, gastos de material e actividades de caracter

didactico.

* Actuacions de normalizacion: organizacion de xornadas; edicion do volume Na

Universidade, onde queiras pero coa lingua: 5.000,00 €
20190000421SNLI Capitulo 4

¢ Actuaciéns de normalizacion: Premios de poesia, relato curto e traducion; axudas
para redactar e defender en galego teses de doutoramento e premios a calidade

linglistica nos traballos de fin de grao e de mestrado: 15.000,00 €

Ditas achegas financiaran exclusivamente o custo de realizacion das actividades obxecto

deste convenio, sen que ningunha das partes conveniantes obtefia lucro ningun.

Ambas as duas partes conveniantes, compartiran a titularidade e a explotacién dos estudos,

publicaciéns e demais materiais que se realicen ao abeiro deste convenio.
O uso e a difusion sobre os ditos estudos, publicacions e demais materiais tera caracter
gratuito para as partes asinantes do convenio, logo do consentimento da outra parte.

De non alcanzarse o total do orzamento das actividades, a achega da Conselleria de Cultura

e Turismo reducirase proporcionalmente.

Cuarta.- Xustificacion e pagamento

A documentacion requirida na fase xustificativa presentarase electronicamente accedendo

ao expediente na Carpeta do cidadan da persoa solicitante/representante,

https://sede.xunta.gal/carpeta-do-cidadan. Caodigo de procedemento PRO04A

Para percibir a cantidade que se achega e que se indica na estipulacion anterior, a

Universidade de Vigo presentara electronicamente, coa data limite do 30 de novembro de

2019, a seguinte documentacion:

- Certificacion do/da xerente da Universidade da execucion das actividades do convenio,

xunto coas correspondentes notas de cargo emitidas polo servizo correspondente da UDV.

- Un informe de resultados das actividades realizadas no marco do convenio e da suUa

incidencia na promocion da lingua.

- Para control das actividades que se prevén no convenio, entregarase un exemplar do
material, reproducidns ou publicacidéns elaboradas na realizacion das actividades

acordadas.

A entidade procurara utilizar o galego en todas as comunicacions que estableza coa

Conselleria de Cultura e Turismo.
Antes de proceder a sinatura deste convenio e para o pagamento, debera presentar:

o Certificado de non ter pendente de pagamento ningunha débeda coa Administracién

publica da Comunidade Auténoma de Galicia, expedido pola Conselleria de Facenda.

o Certificado de estar ao dia nas obrigas tributarias, expedido pola correspondente

delegacién ou axencia do Ministerio de Facenda e Administracions Publicas.

o Certificado de atoparse ao corrente das obrigas sociais, expedido pola Tesoureria da

Seguridade Social.

A sinatura deste convenio comportara a autorizacion ao 6rgano xestor para solicitar as
certificacions que deban emitir a Axencia Estatal da Administracién Tributaria, a Tesoureria da

Seguridade Social e a Conselleria de Facenda da Xunta de Galicia.

A Universidade de Vigo facilitara toda a informacion que lle sexa requirida pola Conselleria de
Cultura e Turismo, asi como pola Intervenciéon Xeral da Comunidade Auténoma, polo Consello

de Contas e polo Tribunal de Contas no exercicio das suas funciéns de fiscalizacién e control.

Quinta.- Rexistro de Convenios. Transparencia e bo goberno

A sinatura deste convenio supora o consentimento expreso do interesado a administracion

para incluir e facer publicos os datos referidos ao convenio de conformidade co artigo 15 da
Lei 1/2016, do 18 de xaneiro, de transparencia e bo goberno, co artigo 8 da Lei 19/2013, do 9
de decembro, (BOE 10-12-2013) de transparencia, acceso a informaciéon publica e bo
goberno e co Decreto 126/2006, do 20 de xullo, polo que se regula o rexistro de convenios

da Xunta de Galicia.

Sexta.- Vixencia

Este convenio estara vixente dende a data da sua sinatura ata o 30 de novembro de 2019.
Non obstante, este convenio podera extinguirse por acordo mutuo e voluntario das partes, por
desestimento dalgunha ou por denuncia do mesmo por incumprimento dos compromisos
adquiridos, o que se comunicara de xeito fidedigno, previa audiencia da outra parte e con polo

menos, un mes de antelacion.

Sétima.- Causas de resolucion

O presente convenio resolverase:

- Por incumprimento total ou parcial dalgun dos seus acordos.

- Polo transcurso do tempo estipulado sen que se culminen as accions acordadas.

De ser resolto o convenio, a conselleria de Cultura e Turismo pode, se fose o caso, esixir

a devolucion das cantidades achegadas e os correspondentes xuros.

Oitava.- Responsabilidade das actuaciéns

O asinamento deste convenio non implica relacién contractual ou de calquera outro tipo
entre as persoas que vaian desenvolver as accions previstas no acordo primeiro e a Xunta,
de tal xeito que a esta non se lle pode esixir responsabilidade ningunha, nin directa, nin

indirecta, nin subsidiaria, polos actos ou feitos acaecidos no desenvolvemento do convenio.

Novena.- Comision de Seguimento

Créase unha comision de seguimento que supervisara e avaliara a correcta execucion das
actividades obxecto do presente convenio, constituida por dous representantes da Secretaria
Xeral de Politica Linglistica nomeados polo seu titular e dous representantes da Universidade

de Vigo.

Esta comision, que estara presidida por un dos representantes de Politica Linguistica, estara
facultada para resolver cantas dubidas xurdan na sta execucion. Os acordos adoptados neste

sentido seran inmediatamente executivos.
Décima.- Avaliacion de resultados

A Conselleria de Cultura e Turismo a través da Secretaria Xeral de Politica Linguistica avaliara
a realizacién das actividades contempladas na estipulacion segunda do convenio e a sua

incidencia efectiva na dinamizacion da lingua.
Décimo primeira.- Utilizacion da lingua galega

Todas as actividades que se realicen ao abeiro deste convenio deberanse levar a cabo de
acordo co indicado nas vixentes normas ortograficas e morfoléxicas do idioma galego,
aprobadas pola Real Academia Galega no ano 2003, tal e como se establece na disposicion
adicional da Lei 3/1983, do 15 de xufio, de normalizacion linglistica. Asi mesmo, coidarase
especialmente do respecto rigoroso da toponimia oficial nos termos previstos no artigo 10 da

citada lei.

Sera considerada causa especifica de resolucion deste convenio o incumprimento desta

estipulacion.
Décimo segunda.- Difusion da colaboracién das partes

Nas actuaciones informativas e divulgativas e nas publicaciéns que se fagan relacionadas coas
actividades deste convenio farase constar, nun lugar destacado, a colaboracién das partes e
utilizaranse, cando proceda, os anagramas de cada unha das entidades aprobados pola

normativa de identidade corporativa.

Asi mesmo, sexa cal for o medio de difusion, cada unha das partes comprométese a facer

mencion das outras partes e deste convenio.

Décimo terceira.- Notificacion electronica

Segundo o artigo 14.2 da Lei 39/2015, do 1 de outubro, do procedemento administrativo
comun das administraciéns publicas, os colectivos que estan obrigados a relacionarse a
través de medios electronicos coas administracion publicas, e polo tanto, a recibir
notificacions por canles electronicas son: as persoas xuridicas, as entidades sen
personalidade xuridica, os colexios profesionais, os que representen un interesado que
estea obrigado a relacionarse electronicamente coa Administracion e, os empregados das
administracions publicas para os tramites que realicen con elas por razén da sua condicion

de empregado publico.

As notificacions realizaranse s6 por medios electrénicos a través do Sistema de Notificacion

Electronica de Galicia Notific@, https://notifica.xunta.gal. Para poder acceder a unha

notificacion electrénica, o interesado debera contar cun certificado electronico asociado ao
NIF que figure como destinatario da notificacion (persoa fisica ou xuridica). Asi mesmo, o
interesado pode autorizar a calquera outra persoa a acceder ao contido das suas

notificacions.
Décimo cuarta.- Proteccion de datos de caracter persoal

1. As partes asinantes comprométense a cumprir, en todo momento, as disposiciéns contidas
na normativa basica estatal e autonémica que xustifica a lexitimidade do tratamento dos datos

persoais.

2. Para o cumprimento da finalidade deste convenio, cada unha das partes declara e garante
que, con anterioridade a subministracién a outra parte de datos persoais de calquera persoa
fisica involucrada na sinatura deste convenio ou no seu desenvolvemento, informara as
persoas interesadas de forma licita, leal e transparente das garantias sobre politica de
proteccion de datos persoais incluida no presente documento, e tamén doutros requisitos que
puidesen ser de aplicacidon para a correcta cesion dos seus datos persoais a outra parte. Para
tales efectos, as paxinas webs das partes asinantes deste convenio

https://www.xunta.gal/proteccion-datos e www.uvigo.gal contefien informacion relativa ao

tratamento dos datos persoais e 0 modo en que poden exercer os seus dereitos, o contacto
cos delegados ou delegadas de proteccidn de datos e demais aspectos esixidos pola

normativa vixente no que se refire aos dereitos de acceso, rectificacion, cancelacién ou

oposicion, asi como aos dereitos de transparencia da informacion, de supresién, limitacion,

portabilidade ou reclamacion.

3. Os datos persoais conservaranse durante o tempo necesario para o cumprimento da
finalidade obxecto deste convenio e, con posterioridade ao remate da sua vixencia, polo tempo
de prescricion das acciéns legais correspondentes para a tutela do dereito a proteccion de

datos persoais. Os datos destruiranse logo de que transcorra o referido prazo de prescricion.

4. As partes non lles cederan a terceiros os datos persoais tratados ao abeiro deste convenio,
agas aqueles que sexan estritamente necesarios para publicar a identidade da persoa nas
paxinas web, nos taboleiros de anuncios, nas redes sociais ou nos medios de comunicacion

que ambas as duas partes asinantes determinen.

5. Os representantes das partes asinantes e demais titulares dos datos tratados ao abeiro
deste convenio poderan exercer os seus dereitos de acceso, oposicion, rectificacion,
supresion e limitacion mediante o envio dunha peticion razoada dirixida a sede da Secretaria
Xeral Técnica da Conselleria de Cultura e Turismo en Santiago de Compostela (Edificio
Administratvo de San Caetano, s/n), ou no seu enderezo electrénico
sxt.cultura.turismo@xunta.gal e, a sede da Universidade de Vigo, Edificio Exeria. Campus
Universitario 36310 Vigo ou no seu correo electronico sreitor@uvigo.gal Asi mesmo, as
persoas interesadas que consideren lesionado o seu dereito & proteccion de datos poderan

presentar unha reclamacion ante a Axencia Espariola de Proteccion de Datos (www.agpd.es).
Décimo quinta.- Normativa aplicable e xurisdicién

Este convenio ten caracter administrativo e os seus efectos rexeranse polo establecido nas
suas estipulacions, e quedara suxeito ao disposto nos artigos 47 e seguintes da Lei 40/2015,

do 1 de outubro, do réxime xuridico do sector publico.

Ainda que é un dos excluidos do ambito de aplicacion da Lei 9/2017, do 8 de novembro, de
contratos do sector publico (BOE 9-11-17) segundo especifica o0 seu artigo 6, ao non previsto e
de acordo co artigo 4 da citada lei aplicaranselle os principios recollidos nela, co fin de resolver
dubidas e omisions que puidesen presentarse. Asi mesmo, supletoriamente terase en conta o
Decreto lexislativo 1/1999, do 7 de outubro, pola que se aproba o texto refundido da Lei de

réxime financeiro e orzamentario de Galicia e demais normativa vixente na materia.

A Intervencién Xeral da Comunidade Auténoma verificara a correcta aplicacion destas

achegas mediante a aplicacion das técnicas de fiscalizacién e auditoria previstas no Decreto
Lexislativo 1/1999, de 7 de outubro, polo que se aproba o Texto refundido da Lei de réxime

financeiro e orzamentario de Galicia e nas normas que a desenvolven e demais normativa
vixente.

A posible discrepancia na aplicacion e/ou interpretacion deste convenio resolverase por dialogo

directo entre as partes ou pola comision de seguimento prevista na estipulacion novena.

A xurisdicion contencioso administrativa sera a competente para dirimir as cuestions que
puidesen xurdir da aplicacion deste convenio.

En proba de conformidade, as partes comparecentes asinan este convenio.

O conselleiro de Cultura e Turismo O reitor Magnifico da Universidade de Vigo

Roman Rodriguez Gonzalez Manuel Joaquin Reigosa Roger

ANEXO AO CONVENIO 2019

ACTIVIDADES DA AREA DE NORMALIZACION LINGUISTICA

1. Cursos de formacién: 23.000 €

- 2 cursos de extension cultural

- 2 cursos de redaccion, desefio e exposicion de traballos académicos e de investigacion
- 3 cursos de reciclaxe en lingua galega

- 2 cursos de linguaxe administrativa e xuridica

- 2 cursos de redaccion e estilo

2. Actuacions de normalizacién lingliistica: 28.000 €

- Organizacién de xornadas e congresos: 4.000 €
- Premios de poesia, relato curto e traducion: 8.000 €

- Axudas e asesoramento para elaborar traballos de investigacion en galego (teses de
doutoramento, TFG e TFM): 12.000 €

- Edicion do volume Na Universidade, onde queiras pero coa lingua: 4.000 €

Total de actividades do convenio 51.000 €

Xunta de Galicia 26.000 €

Universidade de Vigo 25.000 €
12

